अणू में विक्रय केंद्र का शुभारंभ

 हमीरपुर — मध्य हिमालय जलागम विकास परियोजना के अंतर्गत गुरुवार को विधायक उर्मिल ठाकुर ने स्वयं सहायता समूहों द्वारा तैयार किए गए सामान की बिक्री करने के लिए अणू में पार्वती रूरल मार्ट विक्रय केंद्र का उद्घाटन किया। इस विक्रय केंद्र के सुचारू संचालन के लिए 15 महीने तक दुकान का किराया तथा सेलमैन का वेतन परियोजना द्वारा वहन किया जाएगा। इस केंद्र के खुल जाने से स्वयं सहायता समूहों द्वारा तैयार किए गए उत्पादों को बेचने में आसानी होगी। इस तरह के रूरल मार्ट सुजानपुर तथा टौणीदेवी विकास खंडों में शीघ्र ही खोले जाएंगे। मध्य हिमालय जलागम विकास परियोजना के अंतर्गत जिला हमीरपुर के चार विकास खंडों सुजानपुर, नादौन, हमीरपुर और टौणीदेवी की 46 पंचायतों मेंे जलागम विकास के साथ-साथ विभिन्न स्वरोजगार को बढ़ावा देने के लिए अनेकों कार्य किए जा रहे हैं। इसी चरण में गुरुवार को अणु में स्वयं सहायता समूहों द्वारा तैयार किए गए सामान की बिक्री करने के लिए पार्वती रूरल मार्ट विक्रय केंद्र खोला गया। उर्मिल ठाकुर ने इस अवसर पर कहा कि सरकार हर समय लोगों की सहायता के लिए तैयार है और उनकी सहायता के लिए सरकार द्वारा अनेकों योजनाएं चलाकर उन्हें लाभांवित कर रही है। बेरोजगार युवा स्वरोजगार के लिए चलाई जा रही इन योजनाओं का लाभ उठा कर अपनी आय में वृद्धि कर घर-द्वार पर ही अपना रोजगार चला सकते हैं। इस अवसर पर विधायक द्वारा मध्य हिमालय परियोजना के अंतर्गत स्वरोजगार के लिए कृष्णा ब्रास बैंड कोट को 55 हजार 500 रुपए के वाद्य यंत्र भेंंट किए गए। इस अवसर पर परियोजना अधिकारी केएस चंदेल, डीडीएम नाबार्ड विजय नेगी, नगर परिषद के अध्यक्ष दीप कुमार, डब्ल्यू डीसी सुनील चौहान, प्रधान ग्राम पंचायत मति टिहरा विमला सहित स्वयं सहायता समूहांे के प्रधान तथा सदस्य उपस्थित थे।

